
shrI hariharAtmajAShTakam

శ్రీహరిహరాత్మజాష్టకమ్   అథవా శాస్తుః గీతాష్టకమ్

హరివరాసనం విశ్వమోహనం
హరిదధీశ్వరమారాధ్యపాదుకమ్ ।

అరివిమర్దనం  నిత్యనర్తనం
హరిహరాత్మజం దేవమాశ్రయే  ॥ ౧॥

శరణకీర్తనం భక్తమానసం
భరణలోలుపం నర్తనాలసమ్ ।

అరుణభాసురం భూతనాయకం
హరిహరాత్మజం దేవమాశ్రయే  ॥౨॥

ప్రణయసత్యకం  ప్రాణనాయకం
ప్రణతకల్పకం  సుప్రభాఞ్చితమ్  ।

ప్రణవమన్దిరం   కీర్తనప్రియం 
హరిహరాత్మజం దేవమాశ్రయే  ॥ ౩॥

తురగవాహనం సున్దరాననం
వరగదాయుధం వేదవర్ణితమ్  ।

గురుకృపాకరం కీర్తనప్రియం
హరిహరాత్మజం దేవమాశ్రయే  ॥ ౪॥

త్రిభువనార్చితం  దేవతాత్మకం
త్రినయనప్రభుం   దివ్యదేశికమ్ ।

త్రిదశపూజితం  చిన్తితప్రదం
హరిహరాత్మజం దేవమాశ్రయే  ॥ ౫॥

భవభయాపహం భావుకావహం
భువనమోహనం భూతిభూషణమ్ ।

ధవలవాహనం దివ్యవారణం
హరిహరాత్మజం దేవమాశ్రయే  ॥౬॥

కలమృదుస్మితం సున్దరాననం
కలభకోమలం గాత్రమోహనమ్  ।

కలభకేసరీ వాజివాహనం
హరిహరాత్మజం దేవమాశ్రయే  ॥ ౭॥

శ్రితజనప్రియం   చిన్తితప్రదం
శ్రుతివిభూషణం  సాధుజీవనమ్ ।

శ్రుతిమనోహరం  గీతలాలసం
హరిహరాత్మజం దేవమాశ్రయే  ॥౮॥

॥ ఇతి శ్రీ హరిహరాత్మజాష్టకం  సమ్పూర్ణమ్  ॥
శరణం అయ్యప్పా స్వామీ శరణం అయ్యప్పా ।

శాస్తాష్టకమ్
అయ్యప్ప నిద్రాస్తోత్రమ్ 
There is extension found in some places

జయవియత్పతే జయజగత్పతే
జయదయానిధే జయజయార్యనే ।

భూతనాయక లోకనాయక
హరిహరాత్మజం దేవమాశ్రయే  ॥౯॥

ప్రణవమన్త్రమే   ప్రభవమూలమే  Malayalam words with మే
బ్రహ్మదైవమే   ధర్మదైవమే  ।

జ్యోతిరూపమే నాదరూపమే
హరిహరాత్మజం దేవమాశ్రయే  ॥ ౧౦॥

అద్భుతాకృతే చిన్మయాకృతే
నిర్గుణాకృతే  నిర్మలాకృతే ।

మఙ్గలాకృతే  మోహనాకృతే
హరిహరాత్మజం దేవమాశ్రయే  ॥ ౧౧॥

అన్ననాయక ప్రాణనాయక
హృదయనాయక జ్ఞాననాయక  ।

సచ్చిదాత్మక విశ్వనాయక
హరిహరాత్మజం దేవమాశ్రయే  ॥ ౧౨॥

జననకారక విశ్వరక్షక
నాశకారక వేదకారక ।

మోహినీసుత ధూర్జటీసుత
హరిహరాత్మజం దేవమాశ్రయే  ॥ ౧౩॥

వైష్ణవేశ్వర   శైవపూజిత
మణ్డలేశ్వర  పణ్డితేశ్వర  ।

కలియుగేశ్వర కేరలేశ్వర
హరిహరాత్మజం దేవమాశ్రయే  ॥ ౧౪॥

శ్యామకోమల కుటిలకున్తల
జితరుచిర్ముఖ మదనమోహన ।

అసిధనుర్ధర  మకుటభూషిత
హరిహరాత్మజం దేవమాశ్రయే  ॥ ౧౫॥

విపిన్నమధ్యక శ్వాపతావృత
మృగయతత్పర చటులలోచన ।

అశ్వవాహన సైన్యసేవిత
హరిహరాత్మజం దేవమాశ్రయే  ॥ ౧౬॥

శబరివాసనే ధ్యాననిష్ఠనే
న్యాసవృత్తనే సర్వశక్తనే  । Malayalam words with నే

వరదనయ్యనే పరమదైవమే
హరిహరాత్మజం దేవమాశ్రయే  ॥ ౧౭॥

భకతవత్సల శక్తివర్ధక 
శత్రునాశక  ముక్తిదాయక ।

పాహిపాహిమాం పాహిపాహిమాం
హరిహరాత్మజం దేవమాశ్రయే  ॥ ౧౮॥

శరణమయ్యప్పా స్వామి శరణమయ్యప్పా ।
హరిహరాత్మజాష్టకమ్
శాస్తుః గీతాష్టకమ్
హరివరాసనమ్ శాస్తాష్టకమ్
హరిహరాత్మజ ఆశయాష్టకమ్
అయ్యప్ప నిద్రాస్తోత్రమ్ 

